
SOG’LOM AVLOD TARBIYASI UZLUKSIZ JARAYON 

 

Ismoilov Akmal Akbar o’g’li 

BMTI 524-21 DPM talabasi 

 

 Abdulla Avloniy o’zining “Turkiy guliston yoxud axloq” asarida “Tarbiya ona 

vazifasidir, keyin ota, keyin maktab va jamoatchilik ishidir”- deydi. 

 Darhaqiqat tarbiya inson tarbiyasida beriladigan hayotbaxsh ozuqaga o’xshaydi. 

Onalik va bolalikni muhofaza qilish, ijtimoiy himoyani kuchaytirish, ta’lim tizimini 

takomillashtirish, bolalar sportini rivojlantirish sohalardagi izchil islohotlar bir-birini 

to’ldirib, uzviy tizim shaklini oladi. Bugun zamonaviy tibbiy markazlar, ta’lim 

muassasalari, sport inshootlari, har jihatdan sog’lom va barkamol avlodni tarbiyalashga 

xizmat qilmoqda. Yurtimizning barcha hududlarida tashkil etilgan, zamonaviy skrining 

markazlari, Respublika ixtisoslashtirilgan pediatriya ilmiy-amaliy tibbiyot 

markazlarida onalar va chaqaloqlarga yuqori malakali tibbiy xizmat ko’rsatilmoqda. 

 Bolalar sportining rivoji sog’lom avlodni tarbiyalashning yana bir muhim 

vositasiga aylandi. Barkamol avlod tarbiyasiga ko’mak beruvchi eng muhim kuch, 

yoshlarning o’zlari, qolaversa ular kamoloti va kelajagiga mas’ul bo’lgan ota-

onalardir. Zotan o’z-o’zini anglash va oilaviy qadriyatlar ustivor bo’lmagan joyda har 

qanday hayotbaxsh islohot zavol topishi muqarrardir.  Yosh avlod tarbiyasida 

jonbozlik ko’rsatishi lozim bo’lgan ikkinchi muhim qanot o’quv dargohlaridir.  

 Bugungi kunda mamlakatimizda yuzlab maktablar akademik litsey va kasb-

hunar kollejlari, oliy o’quv dargohlari yosh avlod tarbiyasiga mas’ul taxsil maskanlari 

sifatida faoliyat ko’rsatmoqda. Bu kabi o’quv dargohlarida xizmat qilayotgan ustoz va 

murabbiylar yoshlarning ikkinchi volidalari, padari buzrukvorlaridirlar. Demak, ustoz 

va murabbiylar yoshlarga nafaqat bilim va ilmiy ko’nikmalari, balki pok xulqlari bilan 

ham ibrat bo’lishga burchlidirlar. 

Prezidentimiz ta’kidlaganidek: biz tayanchimiz va suyanchimiz, g’amxo’rimiz va 

iftixorimiz bo’lmish bolalarimizga, farzandlarimizga ishonch bilan, hurmat-e’tibor 

bilan qarashni kelajagimizga bo’lgan ishonch, millatimizga, xalqimizga bo’lgan 

hurmat ehtirom ifodasidir. Tabiiyki sog’lom oilani shakllantirish, onalik va bolalikni 

muhofaza qilish reproduktiv salomatikni mustahkamlashga qaratilgan bunday tadbirlar 

talaba yoshlarni sog’lom turmush tarzi asosida oilaviy hayotga tayyorlash, ular 

o’rtasida sog’lom oilani vujudga keltirish, reproduktiv salomatligini mustahkamlash va 

tibbiy savodxonligini oshirishga xizmat qiladi. Shuningdek, oilaning tub mohiyatini 

hamda uning shaxs kamolotida tutgan o’rniga to’g’ri tarbiyalashga, u haqida zarur 

bo’lgan bilimlarga ega bo’lishiga, oila haqidagi tasavvurlarini ilmiy asoslangan holda 

to’la to’g’ri shakllantirishga, oila haqidagi tasavvurlarini barqaror va baxtli hayot 

kechirishlarini ta’minlash uchun zarur bo’lgan xususiyatlarni shakllantirishga yordam 

beradi. 

Xulosa qilib shuni aytish mumkinki, yoshlar o’rtasida sog’lom turmush tarzini 

shakllantirishga bag’ishlab o’tkazilayotgan tadbirlar ularning tibbiy, reproduktiv 

hamda huquqiy madaniyatini oshirishga xizmat qiladi, deb o’ylaymiz. Kelajakda biz 

tarbiyalayotgan yoshlarning oilalari mustahkam va tug’ilajak farzanlari sog’lom bo’lib, 

jamiyat ravnaqida o’zlarinig munosib hissalarini qo’shadi. 

